
ᑐᓂᕐᕈᑎᒃᓴᐃᑦ ᐅᑯᓄᖓ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (ᐆᒪᔪᓕᕆᔨᕐᔪᐊᒃᑯᑦ) 

ᑲᑎᒪᑐᐃᓐᓇᕐᕕᖓᓂ ᑲᑎᒪᓂᖏᓐᓂ ᓈᓴᐅᑎᓕᖕᒥ 002-2020 

ᒪᑐᒥᖓ ᐱᔾᔪᑎᖃᕐᓂᕐᒧᑦ 

ᖃᐅᒪᔭᑎᑦᑎᒋᐊᕈᑏᑦ: ☐       ᐃᔅᓱᒪᓕᐅᕈᑕᐅᔭᕆᐊᓖᑦ: ☒ 

ᐱᔾᔪᑎᓕᒃ:   ᐋᕿᒋᐊᖅᑕᐅᒃᑲᓐᓂᖁᔨᓐᖏᓐᓂᖅ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒡᕕᐅᔪᓐᓇᕐᓂᖓᓂᒃ ᕼᐊᑦᓴᓐᐱᑉ 

ᓂᒋᖅᒐᐸᓯᐊᓂ ᓇᓐᓂᐊᕐᕕᖕᒥᒃ, 2020-ᒥ 

ᖃᓄᖅ ᐱᒋᐊᓚᐅᕐᒪᖔᑦ: 

ᑲᑎᒪᔨᓄᑦ ᐱᖁᔨᕗᖔᕈᑎᑎᒍᑦ, (ᑖᒃᑯᓇᓂ ᑎᑎᖃᓃᖃᑕᐅᔪᑦ) ᓴᓂᑭᓗᐊᕐᒥ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ 

ᒫᓐᓇᓵᖑᓚᐅᖅᑐᖅ ᐅᓂᒃᑳᓚᐅᕐᒪᑕ ᕿᑭᖅᑕᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᑐᓂᒃ ᑕᐅᕙᓂ ᕼᐊᑦᓴᓐᐲᑉ 

ᓂᒋᖅᐸᓯᐊᓂ ᓇᓐᓂᐊᕐᕕᐅᕙᖕᓂᖓᓂ ᐊᒥᓱᕈᖅᐸᓪᓕᐊᓯᒪᓕᕐᓂᖏᓐᓂᒃ ᓇᓄᐃᑦ ᒫᓐᓇᓵᖑᓕᖅᑐᖅ ᐊᕐᕋᒍᒐᓴᖕᓂ.  

ᒫᔾᔨᒥᐅᓚᐅᖅᑐᖅ 2020-ᒥ ᒪᓐᑐᕆᔮᒥ, ᑲᑎᒪᓂᖏᓐᓂ ᕼᐊᑦᓴᓐᐲᑉ ᓂᒋᖅᐸᓯᐊᓂ ᓇᓄᖅᓯᐅᖅᑎᐅᖃᑕᐅᕙᒃᑐᑦ ᐊᒻᒪᓗ 

ᐊᑐᖃᑕᐅᕙᒃᑐᑦ ᑕᐅᕙᓂ, ᑕᒪᕐᒥᒃ ᑭᒡᒐᖅᑐᐃᔨᖏᑦ ᓴᓂᑭᓗᐊᕐᒥᒃ, ᓄᓇᕕᖕᒥᐅᓂᓗ ᐃᓄᖁᑎᖏᓐᓂᒃ ᐊᒻᒪᓗ 

ᔭᐃᒥᓯᐸᐃᒥᐅᑦ ᐊᓪᓚᐃᑦ ᑯᕇᖏᑦ ᐅᖃᐅᓯᖃᖅᑐᐃᓐᓇᐅᓚᐅᖅᐳᑦ ᑕᐃᒪᐃᑉᐸᓚᐅᓐᖏᑦᑐᓂᒃ ᐊᒻᒪᓗ ᒫᓐᓇᓵᖑᓕᖅᑐᖅ 

ᓇᓄᐃᑦ ᐊᒥᓱᕈᕆᐊᖅᓯᒪᓕᕐᓂᖏᓐᓂᒃ ᐊᒻᒪᓗ ᐅᓗᕆᓇᕈᑕᐅᕙᓕᕐᓂᖏᓐᓂᒃ ᐃᓄᖁᑎᖏᓐᓄᑦ, ᑕᒪᐃᓐᓂᒃ 

ᒪᓕᒃᑕᐅᓪᓗᑎᒃ ᐃᓄᐃᑦ ᖃᐅᔨᒪᔭᖏᑦ ᐊᒻᒪᓗ ᐊᓪᓚᐃᑦ ᖃᐅᔨᒪᓂᖏᑦ.  

ᐃᓄᐃᓪᓗ ᐊᓪᓚᐃᓪᓗ ᑲᑎᒪᔭᖅᑐᖅᓯᒪᔪᑦ ᐊᑐᖅᐸᒃᑐᓂ ᑕᐅᕙᑦᓱᒥᖓ ᐊᖏᕈᑎᖃᓐᖏᑐᐃᓐᓇᐅᓚᐅᕆᕗᑦ 

ᑐᑭᓕᐅᖅᑕᐅᓯᒪᓂᖏᓐᓂᒃ ᐅᓂᒃᑳᓕᐊᕆᔭᐅᓚᐅᖅᑐᓂᒃ ᐊᕐᕋᒍᒥ 2011/12-ᒥ ᖃᐅᔨᓴᖅᑕᐅᓚᐅᕐᓂᖏᓐᓂᒃ ᐊᒻᒪᓗ 

2016-ᒥ, ᖃᐅᔨᓴᖅᑕᐅᓯᒪᓂᖏᓐᓂ ᓈᓴᐅᓯᕆᓚᐅᕐᓂᖏᑦ ᐊᒻᒪᓗ ᓇᓄᐃᑦ ᓇᓐᓂᐊᖅᑕᐅᕙᖕᓂᖏᓐᓄᑦ 

ᐅᓗᕆᐊᓇᕈᑕᐅᕙᖕᓂᖏᓐᓂᒃ ᐱᑕᖃᕈᓐᓇᕐᓂᖏᓐᓄᑦ. ᐊᒻᒪᑕᐅᖅ ᐊᖏᕈᑕᐅᓚᐅᖏᒻᒥᔪᑦ ᑲᑎᒪᓂᖏᓐᓂᒃ 

ᐊᓯᔾᔨᖅᑕᐅᖁᔭᐅᓂᖏᑦ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᑦ ᑕᐅᕙᖓᑦ ᕼᐊᑦᓴᓐᐲᑉ ᓂᒋᖅᐸᓯᐊᓂᒃ 

ᓇᓐᓂᐊᕐᕕᐅᕙᖕᓂᕐᒥ. 

ᐊᒻᒪᑕᐅᖅ, ᑲᑎᒪᓂᖏᓐᓂ ᕼᐊᑦᓴᓐᐱᑉ ᓂᒋᖅᐸᓯᐊᓂᒃ ᐊᑐᖃᑦᑕᖅᑐᐃᓐᓇᐃᑦ ᑲᑎᒪᖃᑕᐅᓂᖏᓐᓂ, ᑕᐃᓐᓇ ᑖᒃᑐ ᐄ. 

ᕇᒡᒋᐅᕐ-Dr. E. Regehr ᐅᖃᓚᐅᕐᒥᔪᖅ ᓇᓚᐅᑖᖅᑕᐅᓯᒪᓂᖏᑦ ᐊᕐᕋᒎᓂᓚᐅᖅᑐᓂ 2011-12-ᒥᒃ ᐊᒻᒪᓗ 2016-

ᖑᓚᐅᖅᑐᒥ ᖃᐅᔨᓴᖅᑕᐅᓚᐅᖅᑐᓂᒃ ᓈᓴᐅᓯᕆᔭᐅᓯᒪᓂᖏᓐᓂ ᐊᓯᔾᔨᖅᓯᒪᓚᐅᖏᒻᒥᔪᑦ. ᑕᐃᒪᐃᓂᖓᓄᑦ, 

ᖃᐅᔨᓴᖅᑕᐅᓯᒪᔪᓂ ᖃᐅᔨᔭᐅᓂᖏᑦ ᑐᑭᓯᓇᖅᑐᑦ ᑕᐃᒃᑯᐊ ᐱᑕᖃᕐᓂᖏᑦ ᓇᓄᐃᑦ ᓇᓐᓂᐊᕐᕕᖓᓐᓂ ᑕᐅᕙᓂ 

ᐊᔾᔨᒌᒃᑐᐃᓐᓇᖅᑐᕕᓃᑦ ᑕᒪᐃᓐᓂᒃ ᖃᐅᔨᓴᖅᑕᐅᓂᓚᐅᕐᓂᖏᓐᓂ.  

ᑕᒪᕐᒥᑲᓴᐃᑦ ᓄᓇᓕᖕᓂ ᑭᒡᒐᖅᑐᐃᔩᑦ ᐊᑐᖅᑐᐃᓐᓇᐅᕙᒃᑐᑦ ᓄᓇᖓᓂᒃ/ᓯᑯᐊᓂᒃ ᑲᑎᒪᓂᖏᓐᓂ ᑐᒃᓯᕋᓚᐅᖅᑐᑦ 

ᑭᖑᓂᐊᒍᑦ ᐊᒥᔅᓲᓂᖏᑦ ᓇᓄᐃᑦ ᖃᐅᔨᓴᖅᑕᐅᓕᕈᑎᒃ, ᑕᒫᓂ 2021-ᒥ 2022-ᒥᓗᓐᓃᑦ, 

ᐸᕐᓇᐅᑕᐅᑦᑎᐊᕐᓂᖅᓴᐅᖁᔭᐅᓕᖅᓱᑎᒃ ᐃᓚᐅᑎᑦᑎᓂᖅᓴᐅᖁᔭᐅᓗᑎᒡᓗ ᓄᓇᓕᖕᓂ ᐃᓄᐃᑦ ᐊᓪᓚᐃᓪᓗ  

ᖃᐅᔨᒪᓂᕆᔭᖏᓐᓂᒃ.  

ᐊᑐᓕᖁᔭᓕᐊᑦ: 

1. ᕿᑭᖅᑖᓘᖕᒥ ᐊᖑᓇᓱᒃᑎᓕᒫᓄᑦ ᑲᑎᒪᔩᑦ ᐊᑐᓕᖁᔨᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ 

ᐋᕿᒋᐊᖅᑕᐅᑦᑎᐊᒃᑲᓐᓂᖁᔭᐅᖏᔅᓱᑎᒃ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᕝᕕᐅᔪᓐᓇᕐᓂᖏᑦ ᕼᐊᑦᓴᓐᐲᑉ 

ᓂᒋᖅᐸᓯᐊᓂ ᓇᓐᓂᐊᕐᕕᐅᕙᓂᕐᒥ ᑎᑭᓪᓗᒍ ᑕᐃᑯᖓ ᑭᓯᐊᓂ ᓇᓄᐃᑦ ᐊᒥᔅᓲᓂᖏᑦ ᖃᐅᔨᓴᖅᑕᐅᓚᐅᕐᓗᑎᒃ 

2022-ᖑᔪᒫᖅᑐᒥ, ᐱᔭᕆᐊᖃᕐᓕᕐᓂᕈᑎᒡᓗ ᑭᓯᐊᓂ.  

2. ᕿᑭᖅᑖᓘᖕᒥ ᐊᖑᓇᓱᒃᑎᓕᒫᓄᑦ ᑲᑎᒪᔨᖏᑦ ᑐᒃᓯᕋᖅᐳᑦ ᐆᒪᔪᓕᕆᔨᕐᔪᐊᒃᑯᓐᓂᒃ ᐅᔾᔨᖅᑐᑦᑎᐊᖁᔨᓂᖅ 

ᓴᓂᑭᓗᐊᕐᒥ ᓇᓄᒍᓐᓇᐅᑏᑦ ᐊᑐᖅᑕᐅᓯᒪᖏᑦᑐᑦ ᐊᒥᐊᒃᑯᐃᑦ ᑎᑭᓪᓗᒍ ᑕᒪᐅᖓ ᔫᓐ 30, 2020-ᒧᑦ 

ᐊᑐᒐᒃᓴᐅᒃᑲᓐᓂᕈᓐᓇᖁᓪᓗᒋᑦ ᓯᕗᒧᑦ ᐊᕐᕋᒎᓂᐊᖅᑐᓄᑦ.  

ᑎᑎᕋᖅᑕᐅᔪᑦ ᐆᒧᖓ: ᒪᐃᑯᓪ ᕘᒐᓴᓐ, ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂ 

ᐅᓪᓗᖓᓂ: ᒪᐃ 4, 2020 

 


